
TRANSPORT SOHASIDA AYOLLAR BANDLIGINI
OSHIRISHNING AYOLLAR FAROVONLIGI VA
IQTISODIY RIVOJLANISHGA TA'SIRI

Raxmatov Ziyodullo Nosirovich
TDTU, Korporativ boshgaruv kafedrasi mudiri

Abdukarimova Dilnozaxon Mamurjon qizi
Bank-moliya akademiyasi, Loyiha boshqaruvi magistri
ORCID: 0009-0006-3357-4096

Annotatsiya. Mazkur tadqiqotda transport sohasida ayollar bandligini oshirishning ayollar farovonligi va mamlakat iqtisodiy rivo-
jlanishiga ta’siri tahlil gilingan. Tadqiqotda transport sektorida xotin-qizlar bandligining mavjud holati, ularning mehnat bozoridagi
ishtirokiga to‘sqinlik qilayotgan asosiy omillar hamda ayollar uchun transport va logistika sohasida yuzaga kelayotgan yangi kasbiy
imkoniyatlar ko‘rib chiqgilgan. Shuningdek, ayollar bandligini oshirish ularning daromadlari va moliyaviy mustaqilligini kuchaytirish,
oilalarning iqtisodiy barqarorligini ta’minlash, kasbiy salohiyatini rivojlantirish hamda mamlakat mehnat resurslaridan samarali foy-
dalanishga ijobiy ta’sir ko‘rsatishi asoslab berilgan. Tadqiqot ishida transport sohasida ayollar bandligini kengaytirish uchun ularni
zamonaviy kasblarga tayyorlash va qayta tayyorlash, xavfsiz va moslashuvchan mehnat sharoitlarini yaratish, gender stereotiplarini
kamaytirish hamda ish va oilaviy majburiyatlarni uyg‘unlashtirishga ko‘maklashuvchi integratsiyalashgan boshqaruv modelini tako-
millashtirish bo‘yicha takliflar ishlab chiqilgan.

Kalit so‘zlar: transport sohasi, ayollar bandligi, gender tengligi, ayollar farovonligi, iqtisodiy rivojlanish, gender stereotiplari.

Abstract. This study analyzes the impact of increasing women’s employment in the transport sector on women’s well-being and the
country’s economic development. It examines the current state of women’s employment in the transport sector, the main factors hin-
dering their participation in the labor market, and emerging professional opportunities for women in transport and logistics. The study
also substantiates that increasing women’s employment can contribute to higher incomes and greater financial independence, strengthen
household economic stability, enhance women’s professional potential, and promote more efficient use of the country’s labor resources.
The research proposes improvements to an integrated management model aimed at expanding women’s employment in the transport
sector through training and retraining for modern occupations, the creation of safe and flexible working conditions, the reduction of
gender stereotypes, and support for balancing work and family responsibilities.

Keywords: transport sector, women’s employment, gender equality, women’s well-being, economic development, gender stereotypes.

AunHoTanus. B maHHOM ucciemoBaHUA MIPOAHAJIU3UPOBAHO BJIMSAHUC PACIIUPEHHUA 3aHATOCTH KCHIIUH B Tpchnop’rHoﬁ cq)epe
Ha 0JarococTosHUE JKCHIMUH W SKOHOMHYECKOE pPA3BUTUEC CTPAHBI. PaCCMOTpeHI)I TCKYIICC COCTOSIHUE 3aHATOCTU KCHIIUH B
TPAHCIOPTHOM CEKTOPE, OCHOBHBIC (baKTOpI)I, NPEHATCTBYIOINHUEC UX YYACTUIO Ha PBIHKE TPydad, a TAKKE HOBBIC HpO(l)eCCI/IOHaJII)HI)Ie
BO3MOKHOCTH IJIA ) KCHIIUH B cq)epe TpaHCIIOPTa U JIOTUCTUKH. O6OCHOBaH0, YTO paCIMPEHUEC 3aHATOCTH JKCHIIIUH CHOCO6CTByeT pocTy
uxX J0X040B U q)HHaHCOBOfI HE3aBUCUMOCTH, YKPCIIJICHUIO 9KOHOMUYECKOM yCTOﬁ‘IHBOCTH ceMeﬁ, Pa3BUTUIO HpO(l)eCCI/IOHaJILHOFO
noTeHuuaiza u Oonee Bq)(beKTI/IBHOMy HCIOJIb30BAHUIO TPYAOBBIX PECYPCOB CTPAHBI. B HCCIICIOBAHUNA pa3pa60TaHbI MPEATIOKECHUS T10
COBCPIICHCTBOBAHUIO HHTCFpHpOBaHHOﬁ MOJCIIN YIIPABJICHUS, HaHpaBJ’IeHHOﬁ Ha pacHIMp€HUEC 3aHATOCTH KCHIIWH B TpaHCHOpTHOﬁ
cdpepe NOCPEACTBOM HX IMOATOTOBKU WU MEPEIIOATOTOBKU IO COBPEMEHHBIM HpO(i)CCCI/IHM, CO3aaHus 0e30MacHbIX ¥ THOKHX yCIIOBI/Iﬁ
Tpyaa, CHUXKCHUS BIIUSIHUA TCHACPHBIX CTEPEOTUIIOB, a TAKIKE COICHCTBUS COBMCIICHUIO TPYAOBLIX U CEeMEHHBIX 00SI3aHHOCTEH.

KiroueBble cioBa: TpaHCopTHas cepa, 3aHATOCTb JKEHIIMH, TeHACPHOE PAaBEHCTBO, OJArOCOCTOSHUE JKEHIMH, SKOHOMHYECKOe
pa3BUTHE, TeHEPHbBIE CTEPEOTHUIIBI.

KIRISH

Transport odamlar, hayvonlar va yuklarni bir joydan boshqa joyga ko‘chirish jarayonini ta’minlovchi muhim iqtisodiy
faoliyat sohasi bo‘lib, havo, quruqlik, suv hamda kosmik transport turlarini qgamrab oladi. Transport insonlar o‘rtasidagi
savdo-sotiqni ta’minlash, aholining harakatchanligini oshirish, ishlab chiqarish va xizmat ko‘rsatish jarayonlarini qo‘llab-
quvvatlash hamda yangi ish o‘rinlarini yaratishda muhim ahamiyat kasb etadi [1].

Bugungi kunda transport sohasining jadal rivojlanishi ushbu tarmoqda malakali mehnat resurslariga bo‘lgan ehtiyojni
tobora oshirmoqda. Shu nuqtayi nazardan, mehnat bozorida xotin-qizlarning iqtisodiy faolligini kengaytirish, ularning
transport sohasida munosib va barqaror ish o‘rinlari bilan ta’minlanishini rag‘batlantirish muhim ijtimoiy-iqtisodiy
vazifalardan biri hisoblanadi. Ayollar bandligining ortishi esa nafaqat ularning shaxsiy va oilaviy daromadlarini oshirishga,

balki kambag‘allik xavfini kamaytirish hamda ayollarning jamiyatdagi iqtisodiy mavqeini kuchaytirishga xizmat qiladi.

Ushbu tadqiqotning asosiy magqgsadi transport sohasida ayollar bandligini oshirishning ayollarning iqtisodiy va
ijtimoiy farovonligi hamda mamlakat iqtisodiy rivojlanishiga ta’sirini tahlil gilishdan iborat. Tadqiqot doirasida transport
sohasida xotin-qizlarning mehnat bozoridagi ishtirokini kengaytirishga to‘sqinlik gilayotgan omillarni aniqlash va ularni
bartaraf etish bo‘yicha amaliy taklif va tavsiyalar ishlab chiqish ko‘zda tutiladi.

Mazkur tadqiqot doirasida o‘rganilgan adabiyotlar shuni ko‘rsatadiki, transport sohasida erkaklar bandligining ulushi
an’anaviy ravishda yuqori bo‘lib kelgan [2]. Shu sababli, ayollarning global transport sektori ishchi kuchidagi ulushi
nisbatan pastligicha qolmoqda, butun dunyo bo‘yicha transport va omborxona sohasida ishlovchi xodimlarning taxminan
12 foizini ayollar tashkil etadi. Ayollarning ishtiroki transport sohasining kichik tarmoqlariga qarab farq qiladi: jahon
miqyosida quruqlik transportida ishlovchilarning 5 foizi, suv transportida 10 foizi, omborxona va transportni qo‘llab-
quvvatlash faoliyatlarida 21 foizi, aviatsiya sohasida esa 38 foizi ayollardan iborat. Shuningdek, hududlar bo‘yicha ham
sezilarli farglar mavjud. Masalan, Yevropada transport va omborxona sohasida ishlovchilarning 21 foizini ayollar tashkil
etsa, Yaqin Sharq va Shimoliy Afrika mintaqasida ushbu sohadagi ayollar bandligi ulushi ancha past bo‘lib, 3 foizni tashkil
etadi. Gender tafovuti, aynigsa, yuqori rahbarlik, texnik va operatsion lavozimlarda kuzatiladi. Ayollar transport sohasida
ko‘proq ma’muriy yoki xizmat ko‘rsatish bilan bog‘liq faoliyatlarda ishtirok etsa, yuqori malaka talab etuvchi texnik
kasblarda, jumladan, haydovchilik, texnik xizmat ko‘rsatish va ta’mirlash, muhandislik hamda uchuvchilik yo‘nalishlarida
erkaklar ulushi yuqoriligicha qolmoqda [3].

Bu borada ayollarning transport sektoridagi ishtiroki nisbatan past bo‘lishiga ta’sir etuvchi omillarni ikki asosiy
guruhga ajratish mumkin:

1. mehnat sharoitlari (jumladan, ish vagti, ishning bajarilish vaqti hamda ish joyining joylashuvi);

2. gender stereotiplari [4].

Mazkur omillarni bartaraf etish va transport sohasida ayollar uchun munosib mehnat sharoitlarini yaratish nafaqat
gender tengligini ta’minlash, balki mamlakat mehnat resurslaridan samarali foydalanish nuqtayi nazaridan ham muhim
ahamiyat kasb etadi. Mehnatga layoqatli aholining salmoqli qismini tashkil etuvchi xotin-qizlarning iqtisodiy jarayonlarga
faol jalb etilishi mavjud mehnat salohiyatidan to‘liqroq foydalanish imkonini beradi. Ayniqsa, zamonaviy transport
xizmatlari, logistika, raqamli texnologiyalar, boshqaruv, dispetcherlik, xizmat ko‘rsatish va boshqa yo‘nalishlarda ayollar
uchun yangi kasbiy imkoniyatlarning shakllanishi ularning bandlik darajasini oshirishga zamin yaratadi.

Mazkur jarayonni O‘zbekiston Respublikasi misolida ko‘rib chiqadigan bo‘lsak, O‘zbekiston Respublikasi Soliq
go‘mitasining 2026-yil 6-fevralda e’lon qilgan ma’lumotlariga ko‘ra, 2025-yil yakunlari bo‘yicha 224 ta taksi agregatori
soliq organlarining axborot tizimlari bilan integratsiya qilingan va ular orqali jami 479 mln. marotaba yo‘lovchi tashish
amalga oshirilgan. Yo‘lovchi tashish aylanmasi 9,6 trln. so‘mdan oshgan. Agregatorlar orqali yo‘lovchi tashish faoliyati
bilan 574 625 nafar o‘zini 0°zi band qilgan haydovchi shug‘ullangan bo‘lib, ularning 4 726 nafari ayollarni tashkil etgan [5].
Ushbu ko‘rsatkichlar raqamli transport xizmatlari ayollar uchun ham yangi bandlik imkoniyatlarini shakllantirayotganini
ko‘rsatadi. Shu bilan birga, ayollarning ushbu sohadagi ulushi hali ham nisbatan past bo‘lib, transport xizmatlarida xotin-
qizlar bandligini oshirish uchun mavjud imkoniyatlardan yanada samarali foydalanish zarurligini ko‘rsatadi.

Shuningdek, transport sohasida ayollar bandligining kengayishi, avvalo, ularning iqtisodiy va ijtimoiy farovonligiga
ijjobiy ta’sir ko‘rsatadi. Avvalo, doimiy va barqaror ish bilan ta’minlangan ayolning shaxsiy daromadi ortadi, bu esa
oilalarning umumiy daromadlarini kengaytiradi. Shu bilan birga, bandlik ayollarning kasbiy malakasini oshirish, yangi
ko‘nikmalarni egallash, moliyaviy mustaqilligini kuchaytirish va ijtimoiy faolligini oshirish uchun imkoniyat yaratadi.
Bundan tashqari, ayollarning transport va logistika sohasiga faol jalb qilinishi mamlakat iqtisodiy rivojlanishiga ham
sezilarli hissa qo‘shishi mumkin.

Xotin-qizlarning iqtisodiy faolligi oshishi mehnat resurslaridan samarali foydalanish imkonini kengaytiradi, ishlab
chiqarish vaxizmatko‘rsatishjarayonlarida qo‘shimchainson kapitalini shakllantiradi, uy xo‘jaliklari daromadlarini oshiradi
hamda iqtisodiy faollikni rag‘batlantiradi. Jahon bankining o‘z rasmiy saytida berilgan ma’lumotlariga ko‘ra, transport
xarajatlari, xavfsizlik bilan bog‘liq muammolar va transport xizmatlaridan foydalanish imkoniyatlarining cheklanganligi
qizlarning maktabga borishiga, ayollarning tibbiy xizmatlardan foydalanishiga hamda ularning yashash joyidan uzoqda
joylashgan ish o‘rinlarini izlashiga to‘sqinlik qilishi mumkin. Bunday harakatchanlikdagi to‘siqlar ayollarning mehnat
bozoridagi ishtirokini cheklab, iqtisodiy o‘sishni susaytiradi. Aksincha, ayollarning mehnat bozoridagi to‘liq ishtirokini
ta’minlash global yalpi ichki mahsulotni qariyb 20 foizga oshirishi, shu orqali kambag‘allikni kamaytirishga yordam
berishi mumkin [6].

XULOSA VA TAKLIFLAR

Oc‘tkazilgan tahlillar shuni ko‘rsatadiki, transport sohasida ayollar bandligini oshirish nafaqat gender tengligini
ta’minlash, balki ayollar farovonligini yaxshilash, oilalar daromadlarini oshirish va mamlakat iqtisodiy salohiyatidan
samarali foydalanishning muhim omillaridan biridir. Transport sohasi iqtisodiyotning boshqa tarmogqlari bilan uzviy
bog‘liq bo‘lganligi sababli, ushbu tarmoqda xotin-qizlarning mehnat bozoridagi ishtirokini kengaytirish umumiy iqtisodiy
faollik va bandlik ko‘rsatkichlariga ham ijobiy ta’sir ko rsatadi.

Shu bilan birga, tadqiqot natijalari transport sektorida ayollar ulushining nisbatan pastligi, avvalo, mehnat
sharoitlarining o‘ziga xosligi, ish vaqtining moslashuvchan emasligi, ish joylarining hududiy joylashuvi, xavfsizlik
bilan bog‘liq omillar hamda transport kasblariga nisbatan shakllangan gender stereotiplari bilan izohlanishini ko‘rsatadi.
Aynigsa, texnik, operatsion va yuqori darajadagi boshqaruv lavozimlarida ayollar ishtirokining nisbatan pastligi mavjud
mehnat salohiyatidan yanada samarali foydalanish imkoniyatlari mavjudligini ko‘rsatadi.

Mazkur muammolarni bartaraf etish va ayollarning transport sektoridagi iqtisodiy faolligini kengaytirish, avvalo,
ular uchun munosib va barqaror ish o‘rinlarini yaratishni talab etadi. Ayollarni transport sohasiga kengroq jalb etish
ularning shaxsiy daromadlari va moliyaviy mustaqilligini oshirish bilan birga, oilalarning iqtisodiy barqarorligini
mustahkamlashga ham xizmat qiladi. Barqaror bandlik ayollarga kasbiy bilim va ko‘nikmalarini rivojlantirish, mehnat
bozoridagi ragobatbardoshligini oshirish hamda jamiyatning iqtisodiy va ijtimoiy hayotida faolroq ishtirok etish imkonini
beradi. Shu jihatdan, transport sohasida ayollar bandligini oshirish nafaqat ijtimoiy, balki iqtisodiy ahamiyatga ega bo‘lgan
strategik vazifa sifatida qaralishi lozim.

Ushbu vazifalarni samarali hal etish transport sohasida ayollar bandligini oshirishga qaratilgan integratsiyalashgan
boshqaruv modelini takomillashtirishni taqozo etadi. Buning uchun, birinchidan, ayollarni transport va logistika
yo‘nalishlaridagi zamonaviy kasblarga tayyorlash va qayta tayyorlash tizimini rivojlantirish; ikkinchidan, ayollar uchun
xavfsiz, qulay va moslashuvchan mehnat sharoitlarini yaratish; uchinchidan, transport kasblariga nisbatan mavjud gender
stereotiplarini kamaytirish va ayollarning texnik hamda boshqaruv lavozimlaridagi ishtirokini kengaytirishni qo‘llab-
quvvatlash; to‘rtinchidan, ish va oilaviy majburiyatlarni uyg‘unlashtirishga ko‘maklashuvchi mexanizmlarni kengaytirish
muhim hisoblanadi.

Xulosa qilib aytganda, transport sohasida ayollar bandligini oshirish ijtimoiy rivojlanish bilan bir qatorda mamlakatning
uzoq muddatli iqtisodiy rivojlanishiga xizmat qiluvchi muhim yo‘nalishlardan biri sifatida qaralishi magsadga muvofiq.
Ayollarning mehnat salohiyatidan samarali foydalanish transport tizimining inson resurslari bazasini kengaytirib, soha
samaradorligini oshirishga, ayollar va oilalar farovonligini yaxshilashga hamda barqaror iqtisodiy o‘sishni ta’minlashga
xizmat qiladi.

FOYDALANILGAN ADABIYOTLAR RO‘YXATI

1. Transport // Wikipedia: The Free Encyclopedia. — URL: https://en.wikipedia.org/wiki/Transport (murojaat sanasi: 04.08.2026).
Akhmedova R., Mirzaghayeva N. Theoretical review of the psychological aspects of women’s characteristics in the transport
industry // Journal of Daoist Studies. — 2026. — Vol. 19, No. S7. — P. 1388-1393. — URL: https://journalofdaoiststudies.org/index.
php/journal/article/view/1358 (murojaat sanasi: 21.08.2026).

3. Kurshitashvili N. et al. Addressing Barriers to Women’s Participation in Transport: Global, ECA, and MENA Perspectives. —
Washington, DC: World Bank Group, 2025. — 74 p.

4. Turnbull P. Promoting the Employment of Women in the Transport Sector: Obstacles and Policy Options. — Geneva: International
Labour Organization, 2013. — 50 p. — (Working Paper No. 298). — URL: https://www.ilo.org/publications/promoting-employment-
women-transport-sector-obstacles-and-policy-options (murojaat sanasi: 04.08.2026).

5. O‘zbekiston Respublikasi Soliq qo‘mitasi. “Taksi”dagi shaffoflik 9,6 trln so‘mlik aylanmani ko‘rsatdi [Elektron resurs]. —
06.02.2026. — URL: https://gov.uz/oz/solig/mews/view/128955 (murojaat sanasi: 06.08.2026).

6.  World Bank. She Drives Change: Empowering Women in Transport [Electronic resource]. — 10.07.2025. — Washington, DC:
World Bank. — URL: https:/www.worldbank.org/en/results/2025/07/10/she-drives-change-empowering-women-in-transport
(murojaat sanasi: 04.08.2026).

&




muhandislik

igtisodiyot

ijtimoiy-igtisodiy, innovatsion texnik,
fan va ta’'limga oid ilmiy-amaliy jurnal

Ingliz tili muharriri: Feruz Hakimov
Musahhih: Zokir Alibekov

Sahifalovchi va dizayner: Iskandar Islomov

2026

© Materiallar ko‘chirib bosilganda “Muhandislik va igtisodiyot” jurnali manba sifatida ko‘rsatilishi
shart. Jurnalda bosilgan material va reklamalardagi dalillarning anigligiga mualliflar ma’sul.
Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan
materiallar gaytariimaydi.

“Muhandislik va igtisodiyot” jurnali 26.06.2023-yildan
O'zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeS-5669245 reyestr ragami tartibi bo‘yicha ro‘yxatdan o‘tkazilgan.
Litsenziya ragami: N2095310.

Manzilimiz: Toshkent shahri Yunusobod
tumani 15-mavze 19-uy




@ +998 93 718 40 07 https://muhandislik-igtisodiyot.uz/index.php/journal @ t.me/yait_2100



